
MAKTABGACHA TA’LIM 
TASHKILOTLARIDA 
BOLALARDA ELEMENTAR 
MATEMATIK TASAVVURLARNI 
SHAKLLANTIRISHNING 
DOLZARBLIGI VA ZARURIYATI
Mirzabayeva Zebo Umarovna
“University of Business and Science” universiteti
1-bosqich magistranti

Annotatsiya: Mazkur maqolada maktabgacha yoshdagi bolalarda elementar matematik tasavvurlarni shakllantirishning 
pedagogik ahamiyati, dolzarbligi va zaruriyati ilmiy jihatdan yoritilgan. Elementar matematik tushunchalarni tizimli rivoj
lantirish orqali bolalarning mantiqiy fikrlashi, intellektual salohiyati hamda maktab ta’limiga psixologik va bilish jihatidan 
tayyorgarligi oshirilishi asoslab berilgan. Tadqiqot natijalari maktabgacha ta’lim jarayonida matematik tasavvurlarni shakl
lantirish muhim pedagogik vazifa ekanini ko‘rsatadi.

Kalit so‘zlar: maktabgacha ta’lim, elementar matematik tasavvurlar, son va sanoq, mantiqiy fikrlash, intellektual rivojla-
nish.
Abstract: This article examines the pedagogical significance, relevance, and necessity of forming elementary mathe
matical concepts in preschool children. It substantiates that the systematic development of mathematical concepts con-
tributes to the enhancement of children’s logical thinking, intellectual potential, and their cognitive and psychological 
readiness for school education. The findings emphasize the importance of developing elementary mathematical concepts 
as a key pedagogical task in preschool education.

Key words: preschool education, elementary mathematical concepts, numbers and counting, logical thinking, intellectual 
development.
Аннотация: В статье научно раскрываются педагогическая значимость, актуальность и необходимость фор-
мирования элементарных математических представлений у детей дошкольного возраста. Обосновывается, что 
системное развитие математических понятий способствует формированию логического мышления, повышению 
интеллектуального потенциала, а также когнитивной и психологической готовности детей к школьному обучению. 
Результаты исследования подтверждают, что формирование элементарных математических представлений явля-
ется важной педагогической задачей дошкольного образования.

Ключевые слова: дошкольное образование, элементарные математические представления, числа и счёт, логи-
ческое мышление, интеллектуальное развитие.

KIRISH
Maktabgacha ta’lim tizimi shaxs kamolotining muhim bosqichi hisoblanadi. Ushbu davrda bolaning bilish 

jarayonlari, tafakkuri, nutqi va ijtimoiy ko‘nikmalari jadal rivojlanadi. Ayniqsa, elementar matematik tasavvurlarni 
shakllantirish bolalarning keyingi ta’lim bosqichlarida muvaffaqiyatli o‘qishi uchun mustahkam poydevor bo‘lib 
xizmat qiladi. Bugungi kunda ta’lim tizimida bolalarning mustaqil fikrlashi, muammoni tahlil qila olish qobiliya-
tini rivojlantirishga alohida e’tibor qaratilmoqda. Bu esa maktabgacha ta’lim tashkilotlarida matematik tushun-
chalarni shakllantirish masalasining dolzarbligini yanada oshirmoqda.

Bola yoshligidan o‘yin, mehnat va o‘qish faoliyatlarini tengdoshlari bilan birgalikda tashkil etish asosida 
ijtimoiy muhitga moslasha boradi. Ijtimoiy muhit bolaga borliqni anglash uchungina emas, balki o‘zligini anglash 
uchun ham imkoniyat yaratadi. Bolaning doimiy ravishda jamoa orasida bo‘lishi, uning jamoa ta’sirida shaklla-
nishi unda ijtimoiy faollikni yuzaga keltiradi.

MAVZUGA OID ADABIYOTLAR SHARHI
Maktabgacha ta’lim tizimida bolalarda elementar matematik tasavvurlarni shakllantirish masalasi peda-

gogika fanida muhim yo‘nalishlardan biri sifatida qaraladi. N. Axmedovaning Bolalarni maktabga tayyorlash 
metodikasi nomli asarida maktabgacha yosh davrida bolalarning bilish faoliyati, jumladan, matematik tushun-
chalarni egallashi keyingi ta’lim bosqichlari uchun muhim poydevor ekani asoslab berilgan. Muallif bolalarning 
son va sanoq, miqdor hamda fazoviy tasavvurlarini shakllantirishni maktabga tayyorgarlikning ajralmas tarkibiy 
qismi sifatida talqin qiladi.

Irodaxon Najmiddin qizi Hasanovaning ilmiy ishlarida maktabgacha yoshdagi bolalarni maktab ta’limiga 
tayyorlash jarayonida ijtimoiy moslashuv va diagnostik yondashuvlarning ahamiyati keng yoritilgan. Uning 
Bolalarning ijtimoiy moslashuvi o‘quv qo‘llanmasi hamda diagnostik tizimni metodik takomillashtirishga bag‘ish-
langan monografiyasida bolalarning intellektual rivoji, mantiqiy fikrlashi va bilimlarni egallash darajasi tizimli 
pedagogik tashxis asosida rivojlantirilishi zarurligi ta’kidlanadi. Ushbu yondashuv elementar matematik tasav-
vurlarni shakllantirish jarayonida ham muhim metodik asos bo‘lib xizmat qiladi.

Shuningdek, Hasanovaning maktabgacha va maktab ta’limi jurnalida chop etilgan maqolasida pedagogik 
diagnostikaning zamonaviy usullari orqali bolalarning maktab ta’limiga tayyorgarligini baholash masalalari tahlil 
qilingan. Maktabgacha ta’limga oid elektron ilmiy manbalarda ham matematik tasavvurlarni shakllantirishda 
didaktik o‘yinlar, ko‘rgazmali vositalar va amaliy mashqlardan foydalanish samaradorligi qayd etiladi. Ushbu 
ilmiy qarashlar maktabgacha ta’lim tashkilotlarida matematik tushunchalarni shakllantirishning dolzarbligi va 
zaruriyatini tasdiqlaydi.

TADQIQOT METODOLOGIYASI
Mazkur tadqiqotda maktabgacha ta’lim tashkilotlarida bolalarda elementar matematik tasavvurlarni shakl

lantirish jarayonini o‘rganish uchun sifat va miqdoriy tadqiqot usullaridan foydalanildi. Ma’lumotlar pedagogik 
kuzatuv, suhbat, diagnostik topshiriqlar hamda didaktik mashg‘ulotlar jarayonida bolalarning faoliyatini tahlil 
qilish orqali olindi. Kuzatuvlar maktabgacha yoshdagi bolalarning son va sanoq, shakl, miqdor, fazoviy va vaqt 
tushunchalarini egallash darajasini aniqlashga yo‘naltirildi. Shuningdek, tarbiyachilar bilan o‘tkazilgan suhbatlar 
orqali amaliy tajriba va metodik yondashuvlar bo‘yicha ma’lumotlar jamlandi. Olingan ma’lumotlar taqqoslash, 
umumlashtirish va tahlil qilish usullari asosida qayta ishlanib, bolalarning matematik tasavvurlarni o‘zlashtirish 
darajasi hamda qo‘llanilayotgan metodlarning samaradorligi baholandi.

TAHLIL VA NATIJALAR
Mavzuning dolzarbligi jahon global muhitidagi siyosiy, ijtimoiy-iqtisodiy va madaniy rivojlanishning keng 

doirada o‘sishi bilan izohlanadi. Ushbu jarayonlar, avvalo, ta’limga qaratilgan e’tiborning samarasi sifatida 
e’tirof etilmoqda. Germaniya, AQSh, Yaponiya, Janubiy Koreya, Buyuk Britaniya, Shvetsiya va Fransiya singari 
davlatlarda sifatli ta’limni aynan maktabgacha ta’lim tizimidan boshlab jadal rivojlantirish hamda maktabgacha 
yoshdagi bolalarni maktab ta’limiga tayyorlash zaruriyati intellektual, jismonan sog‘lom va ijtimoiy munosabat-
larga kirisha oladigan shaxslarni tarbiyalashga oid ilmiy tadqiqotlarning dolzarbligini yanada oshirmoqda.

Elementar matematik tasavvurlar deganda bolalarda son, miqdor, shakl, hajm, fazoviy va vaqt tushun-
chalari haqidagi boshlang‘ich bilimlar tushuniladi. Ushbu tushunchalar bolalarning atrof-muhitni idrok etishi va 
anglashida muhim o‘rin tutadi.

Maktabgacha yosh davrida matematik tasavvurlarni shakllantirish quyidagi jihatlari bilan dolzarb hisobla-
nadi:
•	 bolalarda mantiqiy fikrlash va tahlil qilish qobiliyatini rivojlantiradi;
•	 diqqat, xotira va tafakkurni mustahkamlaydi;
•	 kundalik hayotda uchraydigan oddiy muammolarni hal qilish ko‘nikmasini shakllantiradi;
•	 maktab ta’limiga psixologik va intellektual tayyorgarlikni ta’minlaydi.

Maktabgacha ta’lim tashkilotida matematik tushunchalarni shakllantirish zarurati bir necha omillar bilan 
izohlanadi. Avvalo, boshlang‘ich sinf matematika fanini o‘zlashtirish darajasi bevosita maktabgacha davrda 
olingan bilim va ko‘nikmalarga bog‘liqdir.

Elementar matematik tasavvurlarni shakllantirish:
•	 bolalarda tartib, taqqoslash va guruhlash kabi intellektual amallarni rivojlantiradi;
•	 mustaqil fikrlash va xulosa chiqarish qobiliyatini oshiradi;
•	 o‘quv faoliyatiga bo‘lgan ijobiy munosabatni shakllantiradi.

Shuningdek, matematik mashg‘ulotlar jarayonida didaktik o‘yinlar, ko‘rgazmali vositalar hamda amaliy 
topshiriqlardan foydalanish bolalarning qiziqishini oshiradi va bilimlarning mustahkam o‘zlashtirilishiga xizmat 
qiladi.

Bolalarda elementar matematik tasavvurlarni shakllantirishda quyidagi usullardan samarali foydalanish 
tavsiya etiladi:

•	 o‘yin texnologiyalari asosida tashkil etilgan mashg‘ulotlar;

•	 ko‘rgazmali qurollar va tarqatma materiallardan foydalanish;

•	 kundalik hayot bilan bog‘liq amaliy mashqlar;

•	 savol-javob hamda muammoli vaziyatlar yaratish.

Mazkur usullar bolalarning faol ishtirokini ta’minlab, bilimlarni ongli va mustahkam egallashga yordam 
beradi.

XULOSA VA TAKLIFLAR
Xulosa qilib aytganda, maktabgacha ta’lim tashkilotlarida bolalarda elementar matematik tasavvurlarni 

shakllantirish ta’lim-tarbiya jarayonining muhim va ajralmas qismi hisoblanadi. Ushbu jarayon bolalarning 
intellektual rivojlanishi, mantiqiy fikrlashi hamda maktab ta’limiga tayyorgarligini ta’minlashda katta ahamiyat 
kasb etadi. Shu bois maktabgacha ta’lim amaliyotida matematik tushunchalarni shakllantirishga alohida e’tibor 
qaratish zarur.

